
Topic : Shakil Bin Hanif Aur Uske Manne Walo Ka Hukm
Sawal : Agar Koi Musalman Ya Koi Shakhs Jo Is Baat Ki
Tasdiq Kare, Ke Imam Mahdi Aur Eisa Alayhimussalam
Dunya Me Aa Gaye He, Aur Woh Ek Hi Shakhs He, Jese Ke
Pura Hindustan Janta He Ke Woh Kazzab Hai, Aur Us Par
Ulma Ne Fatwa Laga Rakha He, Kya Uske Manne Wale
Musalman He, Yani Ke Momin ? Agar Unka Inteqal Ho Jata
He, To Kya Iman Par Khatm Hue, Ya Kufr Par ? Aur Unki
Janaze Ki Namaz Hogi Ya Nahi ?
Jawab : Sawal Me Jis Masihiyyat Aur Eiswiyyat Ke Dawe
Karnewale Ka Zikr Kiya Gaya He, Agar Usse Murad Shakil
Ibne Hanif He, Jo Dar Asl District: Darbhanga, State : Bihar
Ka Rehne Wala He, Aur Filhal Usne Apna Headquarter
Aurangabad Ke Kisi Ilaqe Me Banaya Hua He, Aur Woh
Apne Muta'alliq Mahdi Aur Masih Mouood Hone Ka Dawa
Karta He, Aur Hazrat Eisa Alayhimussalam Ke Aasman Se
Hayat Hone Ki Halat Me Utarne Ka Inkar Karta He, To Woh
Shakil Ibne Hanif Aur Uske Manne Wale Kafir Aur Murtad
Aur Daira E Islam Se Bahir He, Aur Agar Unme Se Kisi Ka
Inteqal Ho Jaye, To Unki Na Janaze Ki Namaz Padhi Jayegi,
Aur Na Use Musalmano Ke Qabrastan Me Dafan Kiya
Jayega. ( Online Fatawa Darul Uloom Deoband - Jawab No.

173643 ) Fakt - Allah Ta'ala Sabse Zyada Janne Wale Hai.

